
بچوں اور COVID-19 کے بارے 
میں اہم معلومات

 

کیا مجھے اپنے بچے کے اسکول میں انفیکشن سے متاثر ہو 
جانے کے بارے میں فکر مند ہونا چاہیئے؟

بچے انفیکشن سے متاثر ہو سکتے ہیں، اور دیگر بچوں اور بڑوں کو بھی متاثر کر سکتے ہیں۔ تاہم ، بچے اسی  • 

شرح سے کورونا وائرس کی منتقلی کا باعث نہیں بنتے جتنا کہ دیگر لوگ بنتے ہیں۔

وباء سے متعلق علم اور تجربے سے ظاہر ہوتا ہے کہ بچوں - خصوصا 10 سال سے کم عمر کے بچوں میں -   •

نوجوان لوگوں اور بالغوں کے مقابلے میں انفیکشن میں مبتلا ہونے کا کم خطرہ ہوتا ہے۔ 

بچے بنیادی طور پر دیگر افراد خانہ کی وجہ سے متاثر ہوتے ہیں اور چائلڈ کیئر کے اداروں اور اسکولوں میں  • 

ایسا کم ہی ہوتا ہے۔

ً

کیا بچے COVID-19 سے شدید بیمار ہو جاتے ہیں؟

ناول کورونا وائرس سے متاثرہ بچوں میں عام طور پر کوئی علامات نہیں ہوتیں یا صرف معمولی علامات  • 

پائی جاتی ہیں۔

یہاں تک کہ دائمی بیماریوں میں مبتلا بچے بھی اس انفیکشن میں مبتلا ہو جانے پر بہت کم ہی شدید بیمار  • 

ہوتے ہیں۔ 

اسکول انفیکشن کے تدارک کے لئے کیا کرتا ہے؟

آج ہم ناول کورونا وائرس سے ہونے والے انفیکشن کے تدارک کے بارے میں بہت کچھ جانتے ہیں۔  • 

انفیکشن کے تدارک کے اقدامات پر عمل کر کے – جیسا کہ بیمار ہونے کی صورت میں یا انفیکشن سے   •

متاثرہ کسی فرد سے میل ملاپ کی صورت میں گھر پر رہ کر، کھانستے اور چھینکتے وقت اپنا منہ آستین 

سے ڈھانپ کر، فاصلہ قائم رکھ کر، ہاتھوں کی صاف صفائی کا باقاعدگی سے اہتمام کر کے اور اپنے گھر کی 

مکمل صفائی کو یقینی بنا کر - آپ انفیکشن کے خطرے کو نمایاں طور پر کم کر سکتے ہیں۔

چونکہ کلاس روم کے اندر اور باہر دونوں جگہ ہی بچوں کا فاصلہ قائم رکھنا مشکل ہو جاتا ہے، لہذا انفیکشن  • 

کے تدارک کے مفید اقدامات متعارف کروائے گئے ہیں: 

ٰ

مختلف جماعتوں کے بچوں کے درمیان محدود میل ملاپ۔  o 

صفائی اور طلباء کے بڑے گروپس کی صورت میں اجتماعات کی روک تھام پر اضافی توجہ، جیسا کہ   o

اسکول کے میدان میں ہوتا ہے۔ 

اساتذہ اور معلمین کو فیس شیلڈ پہننے کا حق ہے، اور والدین اور دیگر ملاقاتیوں کو اسکول یا چائلڈ   o

کیئر کے ادارے میں موجودگی کے دوران لازما ایک فیس ماسک پہننا چاہیئے، مثال کے طور پر جب وہ 

اپنے بچوں کو لینے اور چھوڑنے آئیں۔

انفیکشن کے تدارک کے لئے اسکول میں سماجی تقریبات کی منسوخی۔  o 

ً

اگر اسکول میں کوئی انفیکشن سے متاثر ہو جاتا ہے: تو COVID-19 کے پھیلاؤ کا تدارک کرنے، اسے محدود کرنے اور   •

اسے روکنے کی رہنمائی پر فی الفور عمل کریں۔

نیا کورونا وائرس متغیر B.1.1.7 بچوں میں انفیکشن کے پھیلاؤ 
پر کیا اثر مرتب کرتا ہے۔

B.1.1.7 وائرس کی ایک مختلف قسم ہے جو وائرس کی اس قسم کے مقابلے میں زیادہ متعدی ہے جس میں ہم   •

عموما مبتلا ہوتے ہیں۔ 

دیگر معروف وائرس متغیرات کی طرح، B.1.1.7 قطروں اور اشیاء اور سطحوں کو ہاتھ لگانے سے پھیلتا ہے۔ اس کا   •

مطلب ہے کہ ہم اس رہنمائی پر عمل کر کے B.1.1.7 سے ہونے والے انفیکشن کو روک سکتے ہیں جو ہمیں پہلے سے ہی 

اچھی طرح معلوم ہے: بیمار ہونے کی صورت میں یا انفیکشن سے متاثرہ کسی فرد سے میل ملاپ کی صورت میں 

گھر پر رہیں، ہاتھوں کی صاف صفائی کا اہتمام رکھیں مکمل صفائی اور ہواداری کو یقینی بنائیں۔ 

B.1.1.7 اب بھی ڈنمارک میں ایک نئی قسم کا کورونا وائرس سمجھا جاتا ہے، اور ہم اب تک اس کے بارے میں بہت   •

کچھ نہیں جانتے۔ ڈنمارک میں، حکام صحت B.1.1.7 سے ہونے والے انفیکشن کے پھیلاؤ پر گہری نظر رکھے ہوئے ہیں 

اور وائرس کی مختلف قسم کے بارے میں بین الاقوامی معلومات اور علم کا مطالعہ کر رہے ہیں۔ 

ً

